
FARG‘ONA VILOYATI YOZYOVON TUMANI HOKIMINING
QARORI

150600, Yozyovon tumani Mustagillik ko’ chasi l-uy, tel: (73) 412-15-15, www.yozyovon.uz

2022 - yil 22 - fevral 49-11-165-Q/22 Yozyovon tuman hokimligi

O¢zbekiston Respublikasi Prezidentining 2022-yil 26-yanvardagi PQ-103-sonli Qarori hamda Farg‘ona
viloyati hokimining 2022-yil 26-avgust kungi 76-11-0-Q/21-sonli qarori to‘g‘risida

Aholiga ko‘rsatilayotgan kardiologik va kardiojarrohlik xizmatlari sifatini yaxshilash, hududlarda
yurak-qon tomir kasalliklarining oldini olish, barvaqt aniqlash va samarali davolash ishlarini kengaytirish,
bemorlar uchun qulay shart-sharoitlar yaratish, ularni zarur dori vositalari bilan uzluksiz ta’minlash hamda
Respublika ixtisoslashtirilgan kardiologiya ilmiy-amaliy tibbiyot markazi faoliyatini transformatsiya qilishga
qaratilgan O‘zbekiston Respublikasi Prezidentining 2022-yil 26-yanvardagi “Yurak-qon tomir kasalliklarining
oldini olish va davolash sifatini oshirish chora-tadbirlari to‘g‘risida”’gi PQ-103-sonli Qarori va O‘zbekiston
Respublikasi Prezidentining 2022-yil 26-yanvardagi PQ-103-sonli Qarori hamda Farg‘ona viloyati
hokimining 2022-yil 26-avgust kungi 76-11-0-Q/21-sonli garori ijrosini ta’minlash maqgsadida, O‘zbekiston
Respublikasi “Mabhalliy davlat hokimiyati to‘g‘risida”gi Qonunning 6, 25-moddalariga asosan,

QAROR QILAMAN:

1. O‘zbekiston Respublikasi Prezidentining 2022-yil 26-yanvardagi PQ-103-sonli Qarori rahbarlik va

ijro uchun gabul qilinsin.
2. O‘zbekiston Respublikasi Prezidentining mazkur Qarori bilan:

a) birlamchi tibbiyot muassasalari tomonidan davriy tibbiy ko‘riklarni yo‘lga qo‘yish hamda sog‘lom

turmush tarzini keng targ‘ib qilish;
ehtiyojmand aholi qatlamlarini zarur dori vositalari bilan bepul ta’minlash;

hududlarda ko‘rsatilayotgan yuqori texnologik, kaminvaziv kardiologik hamda kardiojarrohlik tibbiy
xizmatlar ko‘lamini oshirish;

birlamchi bo‘g‘indagi mutaxassislarning kasbiy ko‘nikmalarini rivojlantirish va salohiyatini oshirish,
sohada ilm-fanni rivojlantirish;

yurak-qon tomir kasalliklari bo‘lgan bemorlarga tibbiy xizmat ko‘rsatish tizimini raqamlashtirish
yurak-qon tomir kasalliklarining oldini olishda asosiy yo‘nalishlar etib belgilanganligi;

b) sog‘ligni saqlash tizimining birlamchi bo‘g‘inida aholi bilan bevosita mahallada ishlaydigan
“tibbiyot brigadalari” va oilaviy poliklinikalar rolini tubdan oshirish hamda yurak-qon tomir kasalliklarini erta
aniqlash va ularning oldini olish magsadida 2022 yildan boshlab:

yiliga bir marta 18 yoshdan 40 yoshgacha bo‘lgan aholining salomatlik profilini (ovqatlanish
xarakteri, tamakiga garamlik, tana vazni indeksi, arterial bosim, qondagi qand va xolesterin darajasi va
boshgqalar) baholash;

40 yoshdan oshgan aholini oilaviy poliklinika va tibbiyot brigadalari orqali yiliga kamida bir marta
manzilli skrining tekshiruvlaridan o‘tkazish;

yurak-qon tomir kasalliklari aniqlangan bemorlarning yagona elektron reestrini yuritish hamda ushbu
turdagi kasalliklari mavjud “Ijtimoiy himoya yagona reestri’da bo‘lgan 200 mingdan ziyod aholiga enalapril
(Enalapril) dori vositasini bepul tarqatish;

ehtiyojga ko‘ra tuman (shahar) shifoxonalari laboratoriyalarini koagulometr uskunasi hamda zarur
reaktivlar bilan to‘liq ta’minlash yo‘lga qo‘yilishi;

v) 2023 yil 1 yanvarga qadar:

tibbiyotning birlamchi bo‘g‘inida faoliyat yurituvchi oilaviy shifokorlar ishini soddalashtirish va
samaradorligini oshirish magsadida Jahon sog‘ligni saqlash tashkilotining protokoliga asoslangan yurak-qon
tomir kasalliklari xavf-stratifikatsiyasini baholash uchun mobil ilova yaratilishi;

asoslangan hisob-kitoblar hamda ehtiyojga ko‘ra, tuman (shahar) shifoxonalarini 4 turdagi
kardiologiya uskunalari bilan jihozlash hisobiga ko‘rsatiladigan xizmat turlari 15 taga yetkazilishi;

Respublika ixtisoslashtirilgan kardiologiya ilmiy-amaliy tibbiyot markazining (keyingi
o‘rinlarda — Markaz) hududiy filiallarida kardiologiya yo‘nalishida yuqori texnologik jarrohlik amaliyotlari
turini bosqichma-bosqich 15 turdan 35 turgacha oshirilishi;

g) 2022 yil 1 fevralga qadar Markazning ichki imkoniyatlaridan kelib chiggan holda mavjud shtatlar
doirasida hududiy filiallar bilan ishlash bo‘yicha direktor o‘rinbosari lavozimini joriy etilishi;

2023 yil yakuniga qadar Markazning barcha hududiy filiallarida telemeditsina va telemetriya
markazlarini tashkil qilinishi;

d) shoshilinch va kechiktirib bo‘lmaydigan tibbiy yordam ko‘rsatish zarur bo‘lgan holatlarda o‘tkir
koronar sindromi bilan og‘rigan bemorlar uchun koronarografiya va birlamchi stentlash amaliyotlarini
Markazning hududiy filiallari, Respublika shoshilinch tibbiy yordam ilmiy markazining hududiy filiallari,
Tumanlararo qo‘shma shikastlanishlar va o‘tkir qon-tomir kasalliklari markazlari hamda boshqa angiograf
uskunasi mavjud davolash-profilaktika muassasalarida Davlat byudjeti hisobidan amalga oshirilishi;

bir million va undan ortiq aholiga xizmat ko‘rsatuvchi Tumanlararo qo‘shma shikastlanishlar va o‘tkir
gon-tomir kasalliklari markazlarini angiograf uskunasi bilan ta’minlanishi;

ikki oy muddatda oilaviy shifokor punktlari va poliklinikalarda faoliyat yurituvchi hamshiralarning
vazifalarini gayta ko‘rib chiqib, shifokorgacha o‘tkaziladigan tibbiy ko‘rik turlarini ko‘paytirish orqali
ularning funktsiyalarini kengaytirilishi;

tibbiyot brigadalarining 14 ming nafar oilaviy shifokorlarini kasalliklar profilaktikasi, ularni barvaqt
aniqlash, davolash va birlamchi yordam ko‘rsatishga o“qitilishi;

xorijda tajriba orttirgan xususiy sektor vakillari bilan hamkorlikda birlamchi bo‘g‘indagi 500 nafar

mutaxassislarni kardiologiya va laboratoriya yo‘nalishlari bo‘yicha qayta tayyorlanishi;

Sog‘ligni saqlash vazirligi (B. Musaev) Qoraqalpog‘iston Respublikasi Vazirlar Kengashi, viloyatlar
va Toshkent shahri hokimliklari bilan birgalikda birlamchi bo‘g‘indagi mutaxassislarni kardiologiya va
laboratoriya yo‘nalishlari bo‘yicha qayta tayyorlash uchun xarajatlarning 50 foizi Sog‘ligni saqlash vazirligi
huzuridagi Iqtidorli va malakali tibbiyot mutaxassislarini qo‘llab-quvvatlash hamda tibbiyot muassasalariga

jalb qilish jamg‘armasidan, qolgan 50 foizi mahalliy byudjetdan qoplab berilishi;

e) Respublika ixtisoslashtirilgan kardiologiya ilmiy-amaliy tibbiyot markazining yurak-qon tomir
kasalliklari ilmiy tadqiqotlar laboratoriyalari uchun tibbiy uskunalar ro‘yxati 1-ilovaga muvofiq;

Kardiologiya xizmatini 2022 — 2024 yillarda yanada rivojlantirishga yo‘naltirilgan chora-tadbirlar

dasturi (keyingi o‘rinlarda — Dastur) 2-ilovaga muvofig;

Kardiologiya xizmatini 2022 — 2024 yillarda yanada rivojlantirishga yo‘naltirilgan chora-tadbirlar
dasturini amalga oshirish samaradorligini aniqlash ko‘rsatkichlari 3-ilovaga muvofiq;

Respublika ixtisoslashtirilgan kardiologiya ilmiy-amaliy tibbiyot markazi filiallari hamda tuman
(shahar) tibbiyot birlashmalarining kardiologiya bo‘linmalarini 2022 yilda tibbiy uskunalar bilan jihozlashga

doir chora-tadbirlar 4-ilovaga muvofiq tasdiqlanganligi;

O‘zbekiston Respublikasi Prezidentining va O‘zbekiston Respublikasi Hukumatining ayrim
hujjatlariga 5-ilovaga muvofiq o‘zgartirish va qo‘shimchalar kiritilganligi ma’lumot uchun qabul qilinsin.

3. Tuman hokimining o‘rinbosarlari M.Xatamov, D.Bekmirzayev birgalikda:

a) har yil yakunida zamonaviy fitnes uchun sharoitga ega ko‘chalarni barpo etish magsadida namunali
mabhallalar ro‘yxatini shakllantirib borsin;

har yili tuman va shaharlarda zamonaviy fitnes uchun sharoitga ega ko‘chalari mavjud bo‘lgan
bittadan namunali mahallalarni tashkil qilsin;

b) Tibbiyot birlashmasi (T.Sarimsaqov) bilan birgalikda 2022-yil yakuniga qadar tuman ko‘p
tarmoqli markaziy poliklinikalarida yuqumli bo‘lmagan kasalliklar, shu jumladan yurak-qon tomir kasalliklari
va ularning asoratlari profilaktikasi, o‘z kasalligini doimiy nazorat qilib borish ko‘nikmasini shakllantirishga
qaratilgan “Profilaktika maktablari’ni tashkil etsin.

Bunda, “To‘g‘ri ovqatlanish va sog‘lom turmush tarzi” xonalarini tashkil etib, bemorlarni 35 turdagi

tarqatma materiallar bilan ta’minlasin.

Birlamchi tibbiyot muassasalari tomonidan davriy tibbiy ko‘riklarni yo‘lga qo‘yish hamda sog‘lom
turmush tarzini keng targ‘ib qilish;

ehtiyojmand aholi gatlamlarini zarur dori vositalari bilan bepul ta’minlash;

hududlarda ko‘rsatilayotgan yuqori texnologik, kaminvaziv kardiologik hamda kardiojarrohlik tibbiy
xizmatlar ko‘lamini oshirish;

barcha oilaviy shifokor punktlari va poliklinikalarda shifokor oldi ko‘rik xonalarini tashkil qilish
hamda birlamchi bo‘g‘indagi mutaxassislarning kasbiy ko‘nikmalarini rivojlantirish va salohiyatini oshirish
choralarini ko‘rsin.

4. Tuman hokimining o‘rinbosari M.Xatamov, tuman Tibbiyot birlashmasi (T.Sarimsaqov) uch kun
muddatda mazkur qaror talablariga muvofiq 2022 — 2024 yillarda kardiologiya yordami ko‘rsatish tizimini
takomillashtirish bo‘yicha tuman dasturni ishlab chigsin hamda xalq deputatlari viloyat Kengashida ko‘rib
chiqilishini va tasdiqlanishini ta’minlasin.

5. Tuman hokimining birinchi o‘rinbosari A.Eraliyev, tuman Moliya bo‘limi (S.Mirzayev), Tibbiyot
birlashmasi (T.Sarimsaqov), tuman tibbiyot birlashmalari laboratoriyalarini ehtiyojga qarab koagulometr
uskunasi va zarur reaktivlar bilan ta’minlash hamda “To‘g‘ri ovqatlanish va sog‘lom turmush tarzi” xonalarini
tashkil etish uchun tuman byudjetidan 350 million so‘mgacha mablag‘ ko‘zda tutilishini ta’minlasin.

6. “Markaziy Farg‘ona” gazetasi, tuman hokimligi matbuot kotibi (A.Xudayqulov), Tibbiyot

birlashmasi (T.Sarimsaqov) yurak-qon tomir kasalliklarining oldini olish bo‘yicha sog‘lom turmush tarzini
keng targ‘ib qilish va jamoatchilikka yetkazish choralarini ko‘rsin.

7. Mazkur qarorning ijrosini samarali tashkil gilishga mas’ul va shaxsiy javobgar etib tuman
hokimining o‘rinbosari M.Xatamov, Tibbiyot birlashmasi boshlig‘i T.Sarimsaqovlar belgilansin.

8. Mazkur qarorning ijrosini nazorat qilishni 0‘z zimmamda qoldiraman.

Tuman hokimi Djalilov D. T.




